
ABSTRAK

Perkembangan ekonomi merupakan salah satu faktor utama yang mempengaruhi
haluan pasaran saham. Kajian impirikal ini bertujuan untuk menyelidik kesan
daripada faktor-faktor ekonomi seperti kadar faedah, inflasi, imbangan dagangan,
Jumlah eksport, jumlah import, defisit imbangan pembayaran dan keluaran negara
kasar terhadap perubahan Indeks Komposit Bursa Saham Kuala Lumpur. Kajian ini
juga bertujuan untuk mendapatkan model matematik terbaik bagi mewakili
pergerakan indeks komposit BSKL dengan menggunakan kaedah regresi linear
berganda. Langkah pertama yang diambil bagi mendapatkan model terbaik ialah
dengan melakukan penjelmaan untuk setiap pembolehubah bebas supaya ia
mempunyai hubungan yang linear dengan pembolehubah bersandarnya iaitu indeks
komposit BSKL. Empat kaedah regresi digunakan dalam menentukan bilangan
pembolehubah bebas yang benar-benar sesuai dan paling signifikan untuk
dimasukkan ke dalam model regresi.  Seterusnya, masalah-masalah seperti
multikekolineariti, heteroskedastisiti dan autokorelasi diuji yang disukat melalui

faktor inflasi varians, plotan graf dan statistik Durbin-Watson.

Model terakhir yang dihasilkan dikatakan terbaik kerana masalah-masalah tersebut
sudah diminimakan. Ini juga adalah kerana sebanyak 99.8% daripada variasi dalam
pembolehubah bersandar berjaya diterangkan oleh empat pembolehubah bebas
dengan satu faktor yang wujud saling tindak. Selain dari itu, model tersebut
mempunyai ralat piawai dan min kuasa dua ralat yang sangat kecil jika dibandingkan

dengan model-model yang lain iaitu 1.08E-06 dan 1.347E-13. Faktor-faktor

ekonomi yang signifikan dan dapat mempengaruhi indeks komposit BSKL
termasuklah kadar faedah, inflasi, jumlah eksport, defisit imbangan pembayaran dan
nisbah di antara imbangan pembayaran dan jumlah eksport. Kajian ini juga
menunjukkan bahawa kadar faedah dan kadar inflasi memberi kesan yang negatif dan

signifikan ke atas indeks komposit BSKL.

Katakunci: Regresi linear berganda, indeks komposit BSKL (KLCI), saham,

faktor-faktor ekonomi.



ABSTRACT

An economic climate is a major factor in determining the primary trend of a stock
market. This study is conducted to examine empirically the impact of the economic
factors such as interest, inflation, balance trade, total export and import, deficit
balance of payment and national gross product on the Kuala Lumpur Stock Exchange
Composite Index (KLCI). Another purpose of the study is to search the best
alternative mathematical model to explain the movement of the KLCI using the
multiple linear regression method. In order to get the best alternative model, the first
step is by performing the transformation for every independent variable so that it will
have the linear relationship with the dependent variable, KLCI. Four methods of
regression are using in determining the number of independent variable to be chosen
which will make the largest contribution to the regression model. The problems such
multicollinearity, heteroscedasticity and autocorrelation have been tested through

variance inflation factor, figures and statistic Durbin-Watson.

The final model can be considered as the best alternative model since such problems
have been minimized and about 99.8% of the variation in the KLCI can be explained
by four independent variables. Besides that, this model has smaller standard error
and mean square error much as compared to the other models that is 1.08E-06 and
1.347E-13. The significant economic factors that influence the KLCI movement
include interest rate, inflation, total export, deficit balance of payment and the ratio
between balance of payment and total export. The result of the study showed that,
interest rate and inflation do significantly and negatively affected the KLCL

Keywords: Multiple linear regression, KLSE composite index (KLCI), shares,
economic factors.

1.1

BAB 1

PENGENALAN

Pendahuluan

Dasar Ekonomi Baru (DEB) yang dilancarkan pada awal 1970 sedikit
sebanyak telah dapat mengurangkan tahap kemiskinan, menambahkan
penyertaan kaum Bumiputera dalam pemilikan ekuiti dan pembahagian
kekayaan yang saksama kepada masyarakat berdasarkan sektor ekonomi
walaupun terdapat beberapa matlamat yang belum tercapai. Pada
keseluruhannya, kaum Bumiputera masih cenderung kepada sektor pertanian
dan perkhidmatan awam sedangkan kaum bukan Bumiputera lebih cenderung

ke arah profesional dan teknikal (Norhayati Jantan, 1992).

Atas kesedaran inilah maka Perdana Menteri, Dato’ Seri Dr. Mahathir
Mohamad telah mengggariskan pandangan jauhnya dalam Wawasan 2020
iaitu Malaysia diharapkan akan menjadi negara maju dalam tahun 2020.
Pandangan jauh ini telah melahirkan Dasar Pembangunan Negara (DPN)
yang merupakan sebahagian daripada Rangka Rancangan Jangka Pangjang

Kedua (RRJP2)(1991-2000).

